
Te Paerewa Hiranga ō Te Reo Māori 

Whāinga
Ka whakaatu te ākonga i tōna matatautanga ki te whakamahi i ōna pūkenga reo katoa, kia āta whakaō i ngā kaupapa huhua. Ka mau hoki ki ngā tikanga Māori. 
Paearu
Mā te reo pakari rawa, ka whakaatu i te hōhonutanga o tōna mōhio ki te:

· arohaehae i ngā kaupapa

· whakapuaki whakaaro motuhake, whakaaro kē hoki

· whakatakoto taunakitanga

· whakamahi i ngā pūkenga reo

· kōtuitui i ngā mōhiotanga.
Paearu Mō Te Kairangi O Te Hiranga Te Reo Māori

Mā te reo pakari rawa e nanakia ai te whakaatu i te hōhonutanga o tōna mōhio ki te:

· āta arohaehae hoki i ngā kaupapa huhua

· whakapuaki whakaaro motuhake, whakaaro ahurei, whakaaro kē hoki

· whakatakoto taunakitanga nōna, nō tangata kē hoki

· whakamahi tika i ngā pūkenga reo ōpaki, ōkawa

· kōtuitui i ngā mōhiotanga e ai ki ngā tikanga Māori, ki te ao Māori rānei.
Kōrero Āpiti

1. I ahu mai te hā o tēnei Paerewa Hiranga Reo Māori i te Kōeke 8, (Te Aho Arataki Marau mō te Ako i Te Reo Māori – Kura Auraki 2009), http://tereomaori.tki.org.nz/Curriculum-guidelines 
2. ‘Matatautanga’ – te pakaritanga o te ākonga (Te Tohu Tauākī, Koeke 8, Te Aho Arataki Marau mō te Ako i Te Reo Māori – Kura Auraki 2009)

3. Mō te ākonga reo rua, ā, e ako tonu ana i te reo Māori.

4. Ngā tikanga o ngā kupu:
· Whakaō – he whakahoki, he whakautu
· Arohaehae – ko te aromatawai kōrero, whakaaro rānei kia whai tikanga ai
· Whakaaro motuhake, whakaaro ahurei, whakaaro kē – ko te whakawhānui, te whakawhāiti rānei o ngā whakaaro
· Whakatakoto taunakitanga – ko te āta whakapuaki kōrero e whai hua ana, e whai kiko ana
· Kōtuitui – ko te whakatūhono i ngā pūkenga, i ngā mōhio, i ngā wheako kia pai ai te whakaatu i te puāwaitanga o ngā whakaaro.
5. Me pānui ngātahi mai tēnei paerewa i tōna paearu aromatawai, kei te whārangi marau ō Te Hiranga.
6. Ko te aromatawai hoki o tēnei paerewa i ahu mai i Nga ture me nga takinga mō nga kura tuarua (Rules and Procedures for Secondary Schools) ā, kei te paetuku matua e whai nei.

